
Penghargaan 

Bersyukur saya ucapkan ke hadrat lllahi dan kepada semua yang terlibat kerana saya 

berjaya menyiapkan laporan latihan industri ini. Pertama sekali saya ingin ucapkan 

ribuan terima kasih kepada Puan Maznah bte Salleh iaitu sebagai penyelia saya di 

KUSTEM kerana telah sama-sama memberi segala tunjuk ajar kepada saya dalam 

usaha menyiapkan laporan latihan industri ini. Tanpa tunjuk ajar dari beliau, saya tidak 

mungkin dapat menyudahkan laporan ini seperti yang ditetapkan oleh pihak KUSTEM. 

Ribuan terima kasih juga saya ucapkan kepada syarikat yang telah menerima saya 

menjalani latihan industri ini iaitu Syarikat Invest Melaka Berhad. Segala tunjuk ajar 

yang telah diberikan oleh mereka kepada saya akan saya praktikkan di masa akan 

datang kelak. Budi baik mereka akan saya kenang dan sentiasa akan diingati. Tanpa 

tunjuk ajar dan juga penerimaan mereka terhadap saya, saya tidak dapat meyiapkan 

laporan ini. 

Saya juga ingin mengucapkan ribuan terima kasih yang tidak terhingga kepada 

keluarga saya terutamanya, kepada kedua ibu bapa saya. Segala pengorbanan 

mereka tidak akan saya lupa dan akan saya kenang sampai bila-bila. Tanpa dorongan 

dan kata-kata semangat dari mereka tidak mungkin saya dapat menjayakan laporan 

latihan industri ini dengan sempuma. Mereka yang tidak jemu-jemu memberi 

dorongan membuatkan saya lebih bersemangat untuk terus gigih memenuhi 

tanggungjawab saya. 



Akhir sekali, tidak lupa juga saya ucapkan ribuan terima kasih kepada rakan-rakan 

saya yang sentiasa memberi sokongan di antara satu sama lain. Segala kerjasama 

yang diberikan untuk sama-sama berjaya dalam kursus ini, telah membuahkan hasil 

yang cukup memberangsangkan. Selain itu, kami berjaya menempuh segala dugaan 

dan juga halangan yang kami hadapi semasa proses melengkapkan laporan ini. 

Pengalaman yang kami terima telah lebih mematangkan kami dan membuatkan kami 

lebih kuat dalam usaha memenuhi ciri-ciri laporan yang dikehendaki oleh KUSTEM. 

lngin saya mengucapkan ribuan terima kasih sekali lagi yang tidak terhingga kepada 

mereka yang telah sama-sama memberikan segala sokongan kepada saya dalam 

menjayakan laporan latihan industri ini. Segala ilmu yang diperturunkan oleh semua 

pihak akan saya kenang sehingga ke akhir hayat saya. Tanpa mereka, tidak mungkin 

saya dapat menyiapkan laporan ini dengan jayanya. Saya berharap agar segala 

pengalaman yang saya perolehi akan membuatkan saya lebih berjaya di masa akan 

datang. 

Akhir kata dari saya, usaha yang gigih · merupakan tangga kejayaan dan juga 

pengalaman dapat mematangkan fikiran individu itu. 

Sekian terima kasih. 

Ringkasan Eksekutif 

Latihan industri merupakan satu aktiviti pembelajaran yang memberikan manfaat 
kepada pelajar. Setiap pelatih pasti akan memperolehi banyak pengajaran dengan 
menjalani latihan industri. Dengan latihan industri ini, pelatih akan berpeluang untuk 
melibatkan diri secara langsung di dalam bidang pekerjaan yang sebenar. lanya 
memberikan pengalaman yang berguna kepada diri setiap pelatih. Peluang yang 
diberikan untuk menjalani latihan industri ini, pelatih akan dapat memahami operasi 
syarikat dan juga dapat mengaplikasikan dengan apa yang dipelajari di KUSTEM. 
Penglibatan pelajar di dalam segala aktiviti syarikat akan memberikan pelatih satu 
pengalaman yang tidak akan dapat diperolehi di kampus. Sepanjang penglibatan 
pelatih di syarikat Invest Melaka Berhad, pelatih telah dapat mengesan beberapa 
masalah yang dihadapi untuk setiap sistem yang dijalankan di syarikat ini. Antara 
masalah-masalah tersebut ialah kebanyakan pekilang tidak mengenali Invest Melaka, 
masalah ini dihadapi apabila Invest Melaka hendak mengadakan Majlis Dialog. 
Kebiasaannya, pekerja bawahan yang tidak mengenali syarikat pelaburan ini. 
Masalah lain yang ditemui ialah arkitek dan juga pihak kilang tidak menepati prosedur 
untuk pelan mereka. Prosedur yang telah ditetapkan oleh setiap agensi kerajaan amat 
penting untuk dipenuhi kerana sekiranya prosedur mereka tidak dipenuhi, pelan 
pembangunan kilang mereka tidak dapat diteruskan dan segala kerja aktiviti 
pengeluaran akan tergendala. Masalah lain pula adalah tiada kerjasama di antara stat 
dalam berkongsi maklumat untuk penyediaan direktori industri di negeri Melaka. 
Ketepatan maklumat di dalam direktori itu amat penting kerana ianya digunakan 
sebagai panduan mereka yang hendak memulakan pemiagaan di sektor 
perindustrian. Segala masalah tersebut, adalah melalui pemerhatian pelatih 
sepanjang tempoh latihan industri di syarikat ini. T empoh latihan industri merupakan 
satu tempoh yang panjang dan cukup untuk pelatih belajar sesuatu yang baru dan 
mendapatkan pengalaman yang akan digunakan untuk menempuh alam pekerjaan 
kelak. Menyedari masalah-masalah tersebut, pelatih telah memberikan pandangan 
kepada syarikat ini untuk menyelesaikan segala masalah yang dihadapi di syarikat. 
Pelatih telah mengaplikasikan dengan apa yang dipelajari di KUSTEM untuk 
menghadapi masalah-masalah tersebut. Latihan industri amat diperlukan untuk 
meningkatkan daya saing pelajar dan juga untuk memberikan pengalaman yang 
bemilai. lanya menjadikan seseorang mahasiswa itu lebih kompetitif dan juga dapat 
memberikan pandangan untuk sesebuah syarikat tersebut. 


